
ԾՐԱԳՐԻՆ ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ

------------------------------------------------------------------------------------------------- 

1. Հավանություն տալ`
1) հասարակական գիտությունների զարգացմանը նպաստող ծրագրին՝ համաձայն N 1 հավելվածի.

2) հասարակական գիտությունների զարգացմանը նպաստող ծրագրի իրականացման միջոցառումների ժամանակացույցին՝ համաձայն N 2 հավելվածի:
ՀՀ կրթության և գիտության նախարար Արմեն Աշոտյան
Հավելված N 1

ՀՀ կառավարության 2011 թվականի
--------- ----ի N --- - Ա արձանագրային որոշման
ԾՐԱԳԻՐ

ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐԻ ԶԱՐԳԱՑՄԱՆԸ 

ՆՊԱՍՏՈՂ

I. ՆԵՐԱԾՈՒԹՅՈՒՆ

1. Հասարակական գիտությունների զարգացմանը նպաստող ծրագիրը (այսուհետ՝ ծրագիր) բնագավառի հիմնախնդիրների, դրանց լուծումների և զարգացման հիմնական ուղղությունների վերաբերյալ միջոցառումների ամբողջություն է: Ծրագիրը մշակվել է Հայաստանի Հանրապետության կառավարության 2010թ. մայիսի 27-ի նիստի N 20 արձանագրային որոշմամբ հավանության արժանացած Գիտության ոլորտի զարգացման ռազմավարության հիմնադրույթներին համապատասխան:

2. Ծրագրի նպատակն է` ապահովել հասարակական գիտությունների բնագավառում իրականացվող հետազոտությունների մասնագիտական մակարդակի բարձրացումն ու համապատասխանեցումը հասարակության և տնտեսության արդի պահանջներին, բարձրացնել միջազգային գիտական տարածքի հետ բնագավառի ինտեգրվածության մակարդակը:
3. Հասարակական գիտությունների բնագավառն ընդգրկում է գիտական և գիտատեխնիկական գործունեության հետևյալ ոլորտները` ըստ Ֆրասկատիի դասակարգման.

1) հոգեբանություն,
2) տնտեսագիտություն և գործարարություն,
3) մանկավարժական գիտություններ,
4) սոցիոլոգիա,
5) իրավունք,
6) քաղաքական գիտություններ,
7) սոցիալական և տնտեսական աշխարհագրություն,
8) զանգվածային լրատվություն և հաղորդակցություն,
9) այլ հասարակական գիտություններ:

II. ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐԻ ՆԵՐԿԱ ՎԻՃԱԿԸ

4. Հասարակական գիտությունների բնագավառում իրականացվող գիտական ծրագրերին և թեմաներին Հայաստանի Հանրապետութան 2010թ. պետական բյուջեից հատկացվել է գիտության ծախսերի համար նախատեսված ընդհանուր ֆինանսավորման ծավալների մոտ 4 տոկոսը: Պետական բյուջեի միջոցների հաշվին իրականացվում են գիտական և գիտատեխնիկական գործունեության բազային ֆինանսավորման 11 ծրագրեր և պայմանագրային (թեմատիկ) ֆինանսավորման 63 գիտական թեմաներ: Այդ ծրագրերը և թեմաները կատարվում են  14 գիտական կազմակերպություններում և բարձրագույն ուսումնական հաստատություններում, որոնցից  3-ը ներկայացնում են ՀՀ գիտությունների ազգային  ակադեմիան, 10-ը՝ Կրթության և գիտության նախարարությունը, 1-ը՝ Գյուղատնտեսության նախարարությունը, ինչպես նաև  «Նորավանք» հիմնադրամում, «Էթնոս» էթնո-մշակութային գիտական հետազոտությունների կենտրոն» հասարակական կազմակերպությունում, ու մեկ գիտական թեմա էլ  կատարվում  է  անհատ հետազոտողի կողմից: 

5. 2010թ. տվյալներով՝ հասարակական գիտությունների բնագավառում իրականացվող պետական գիտական ծրագրերում և թեմաներում ընդգրկված գիտական աստիճան ունեցող մասնագետների թիվը 270 է, որոնցից 60-ն ունեն գիտության դոկտորի գիտական աստիճան, իսկ 210-ը՝ գիտության թեկնածուի: Գիտության դոկտորների միջին տարիքը 65.5 է, իսկ թեկնածուներինը՝ 47.6: 

6. 1994-2009թթ. ընթացքում հասարակական գիտությունների բնագավառում Հայաստանի Հանրապետությունում գիտական աստիճանի վկայագիր են ստացել 1623 մարդ (գիտական աստիճան ստացածների ընդհանուր թվի մոտ 28 տոկոսը), որոնցից 2010թ. դրությամբ պետական գիտական ծրագրերում և թեմաներում ընդգրկված են 194-ը կամ` ընդհանուրի մոտ 12 տոկոսը (տե՛ս Գծապատկեր 1): 

7. Հասարակական գիտությունների բնագավառում ատենախոսությունների հիմնական արդյունքների և դրույթների հրատարակման համար Հայաստանի Հանրապետության բարձրագույն որակավորման հանձնաժողովի կողմից ընդունվող պարբերական գիտական հրատարակությունների քանակը 2010թ. հուլիսի 1-ի դրությամբ 27 է, որոնցից 25-ը հրատարակվում են հայերեն և 2-ը՝ ռուսերեն լեզուներով:

Գծապատկեր 1. Հասարակական գիտությունների բնագավառում 1994-2009թթ. ընթացքում գիտական աստիճանի վկայագիր ստացածների (մուգ գույնի հիստոգրամներ) և 2010թ. դրությամբ դրանցից  պետական բյուջեի ֆինանսավորմամբ կատարվող գիտական ծրագրերում ու թեմաներում ընգրկվածների (բաց գույնի հիստոգրամներ)  թվաքանակները (մեծ գծապատկեր), ինչպես նաև վերջիններիս մասնաբաժինը ընդհանուրի մեջ (տոկոսներով, փոքր գծապատկեր)` ըստ Ֆրասկատիի դասկարգման ոլորտների և գիտական աստիճանի վկայագիր ստացածների թվաքանակի նվազման աստիճանի: Ոլորտների նշանակումները. 1-ինը` տնտեսագիտություն և գործարարություն, 2-ը` մանկավարժական գիտություններ, 3-ը` իրավունք, 4-ը` հոգեբանություն, 5-ը` սոցիալական և տնտեսական աշխարհագրություն, 6-ը` քաղաքական գիտություններ, 7-ը` սոցիոլոգիա: 
8. Ըստ գիտական և գիտատեխնիկական գործունեություն իրականացնող գիտական կազմակերպությունների և բարձրագույն ուսումնական հաստատությունների տարեկան հաշվետվություններով ներկայացված տվյալների, հասարակական գիտությունների բնագավառում պետական բյուջեի ֆինանսավորմամբ իրականացվող հետազոտությունների արդյունքում 2008-2009թթ. հրատարակվել է 1762 գիտական աշխատություն, որոնցից 1345-ը հայերեն, 351-ը՝ ռուսերեն, 66-ը՝ այլ լեզուներով (տե՛ս Գծապատկեր 2): Դրանց մեջ ռուսերեն լեզվով հրապարակումները կազմում են 20 տոկոս, անգլերեն, ֆրանսերեն, գերմաներեն և այլ եվրոպական լեզուներով՝ 4 տոկոս (բնագավառի համաշխարհային հրապարակումների բացարձակ մեծամասնությունն անգլերեն է): 

Գծապատկեր 2. Հասարակական գիտությունների բնագավառում 2008-2009թթ. պետական գիտական ծրագրերի և թեմաների շրջանակներում իրականացվող հետազոտությունների արդյունքում հրապարակված գիտական աշխատությունների բաշխումն ըստ հրապարակման լեզուների: 

9. Հասարակական գիտությունների բնագավառում առկա են հետևյալ հիմնախնդիրները.

1) գիտական հետազոտությունները հիմնականում չեն արտացոլում ու անհրաժեշտ գիտական հենքով չեն ապահովում հանրապետությունում տեղի ունեցող հասարակական և տնտեսական փոփոխություններն ու զարգացումները.

2) ենթակառուցվածքները և նյութատեխնիկական բազան չեն համապատասխանում ժամանակակից գիտության պահանջներին.

3) թույլ են գիտական հետազոտություններ – հասարակական զարգացումներ կապերը,  ցածր է տնտեսական զարգացումների գիտական հիմնավորվածության մակարդակը.

4) անբավարար է հայերեն լեզվով ժամանակակից մասնագիտական և գիտամեթոդական գրականության հրատարակման մակարդակը. 

5) ցածր է գիտական և գիտամանկավարժական կադրերի վերարտադրության արդյունավետությունը և շարունակվում է բարձր մասնագիտական մակարդակ ունեցող կադրերի արտահոսքը.

6) գիտական և գիտամանկավարժական կադրերի պատրաստման ձևն ու բովանդակությունը չեն համապատասխանում ժամանակակից գիտության պահանջներին.

7) ցածր է ատենախոսությունների մասնագիտական մակարդակը, դրանց թեմաները միտված չեն հանրապետական, տարածաշրջանային և համընդհանուր մարտահրավերների լուծումներին ուղղված հետազոտությունների իրականացմանը.

8) փոքր թիվ են կազմում ոլորտի համընդհանուր մարտահրավերների լուծումներին միտված ու համաշխարհային գիտական հասարակությանը հասանելի հրապարակումները.

9) ցածր է միջազգային համագործակցության, միջազգային գիտական տարածքի հետ ինտեգրվածության մակարդակը.
10. Վերոնշյալ հիմնախնդիրների լուծման համար ձևակերպվել են հասարակական գիտությունների զարգացման հեռանկարային նպատակակետերը և դրանց հասնելու միջոցառումները:

III. ԾՐԱԳՐԻ ՀԻՄՆԱԿԱՆ ՆՊԱՏԱԿԱԿԵՏԵՐԸ

11. Հասարակական գիտությունների զարգացման հիմնական նպատակակետերն են.

1) գիտական և գիտամանկավարժական կադրերի պատրաստման ձևի ու բովանդակության համապատասխանեցում ժամանակակից գիտության պահանջներին, կադրերի վերարտադրության արդյունավետության բարձրացում.

2) հետազոտությունների մասնագիտական մակարդակի բարձրացում, ենթակառուցվածքների և նյութատեխնիկական բազայի արդիականացում.
3) հասարակական և տնտեսական զարգացումների մեջ կիրառվելիք գիտելիքի ձեռքբերմանն ուղղված հետազոտությունների խթանում.

4) միջազգային համագործակցության զարգացում:

IV. ԾՐԱԳՐԻ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԸ

12. Նպատակակետ 1: Հասարակական գիտությունների բնագավառում գիտական և գիտամանկավարժական կադրերի պատրաստման ձևի ու բովանդակության համապատասխանեցում ժամանակակից գիտության պահանջներին, կադրերի վերարտադրության արդյունավետության բարձրացում.

1) միջոցառումները՝

ա. բարձրագույն և հետբուհական մասնագիտական կրթական ծրագրերի համապատասխանեցում ժամանակակից գիտության պահանջներին.

բ. հայերեն հրատարակվող ուսումնական ձեռնարկների, գիտամեթոդական և մասնագիտական գրականության արդիականացում.

գ. մասնագետների պատրաստման որակի բարձրացում, այդ թվում` դասավանդման գործընթացում ՀՀ գիտությունների ազգային ակադեմիայի համակարգում կամ  այլ կազմակերպություններում աշխատող և  որակավորման բարձր  աստիճան ունեցող  մասնագետների  ներգրավում.

դ. գիտական և գիտամանկավարժական կադրերի պատրաստման ժամանակակից եղանակների ներդրում, այդ թվում՝ օտարերկրյա պետությունների գիտակրթական կազմակերպություններում կամ միջազգային գիտական կենտրոններում կադրերի պատրաստման մեխանիզմների մշակում և ներդրում. 

ե. գիտական կադրերի պատրաստման գործում օտարերկրյա մասնագետների ներգրավում, այդ թվում՝ ատենախոսությունների համաղեկավարության մեխանիզմների մշակում և ներդրում.

զ. ատենախոսությունների թեմաների համապատասխանեցում հասարակական և տնտեսական զարգացումների ժամանակակից պահանջներին.

է. որոշ մասնագիտությունների գծով օտարերկրյա պետությունների մասնագետների հետ ատենախոսությունների համատեղ փորձաքննության անցկացման մեխանիզմների մշակում:

13. Նպատակակետ 2: Հասարակական գիտությունների բնագավառում հետազոտությունների մասնագիտական մակարդակի բարձրացում, ենթակառուցվածքների և նյութատեխնիկական բազայի արդիականացում.

1) միջոցառումները՝

ա. հասարակական գիտությունների հիմնադրամի ստեղծում.

բ. ենթակառուցվածքների և նյութատեխնիկական բազայի արդիականացում, ժամանակակից տեղեկատվական և հաղորդակցական տեխնոլոգիաների ներդրում.

գ. հանրապետական միասնական գիտատեղեկատվական ցանցի ստեղծում, միջազգային գիտատեղեկատվական շտեմարանների ազատ օգտագործման պայմանների ապահովում.

դ. ատենախոսությունների հիմնական արդյունքների և դրույթների համար ընդունելի հանրապետական գիտական պարբերականների մասնագիտական մակարդակի բարձրացում, այդ թվում` հանրապետական գիտական պարբերական հրատարակությունների արդիականացման ծրագրերի իրականացում.

ե. հասարակական գիտությունների ինդեքսավորված ամսագրերում գիտական հրապարակումների խրախուսուման մեխանիզմների ներդրում:

14. Նպատակակետ 3: Հասարակական և տնտեսական զարգացումների մեջ կիրառվելիք գիտելիքի ձեռքբերմանն ուղղված հետազոտությունների խթանում.

1) միջոցառումները՝

ա. կիրառական հետազոտությունների խթանման մեխանիզմների մշակում և ներդրում.

բ. հասարական գիտությունների բնագավառում դրամաշնորհային ծրագրերի իրականացում.

գ. տարածաշրջանի և հնարավոր գործընկեր երկրների պատմության, մշակույթի, հասարակության և քաղաքականության ուսումնասիրման, եվրաինտեգրման ծրագրերի իրականացում:

15. Նպատակակետ 4: Հասարակական գիտությունների բնագավառում միջազգային համագործակցության զարգացում.

1) միջոցառումները՝

ա. միջազգային համագործակցության զարգացման պետական միասնական ծրագրի մշակում.
բ. գիտական և գիտամանկավարժական կադրերի փոխանակման ծրագրերի իրականացում, համաֆինանսավորման սկզբունքով միջազգային համատեղ գիտական խմբերի, կենտրոնների և լաբորատորիաների ստեղծում.
գ. օտարերկրյա պետություններում աշխատող հայազգի գիտնականների հետ համատեղ ծրագրերի իրակաանցում` Հայաստանի Հանրապետության կառավարության 2009թ. ապրիլի 30-ի N 459-Ն որոշմամբ հաստատված  «Հայ գիտնականների ներուժի համախմբման  ծրագրի» շրջանակներում:

V. ԾՐԱԳՐԻ ՖԻՆԱՆՍԱՎՈՐՄԱՆ ԱՂԲՅՈՒՐՆԵՐԸ

16. Ծրագրի ֆինասավորման աղբյուրներն են՝

1) Հայաստանի Հանրապետության պետական բյուջեն.
2) արտաբյուջետային միջոցները, այդ թվում՝ դրամաշնորհները, ֆիզիկական և իրավաբանական անձանց, օտարերկրյա պետությունների գիտական և (կամ) գիտակրթական կազմակերպությունների, ինչպես նաև միջազգային գիտական կազմակերպությունների կողմից տրամադրվող միջոցները.
3) Հայաստանի Հանրապետության օրենսդրությամբ չարգելված այլ աղբյուրները:
VI. ԱՄՓՈՓՈՒՄ

17. Ծրագրով նախատեսված միջոցառումների իրականացման արդյունքում հասարակական գիտությունների բնագավառի հետազոտությունները կհամապատասխանեն ժամանակակից գիտության պահանջներին, կբարձրանա դրանց մասնագիտական մակարդակն ու միջազգային գիտական և գիտակրթական տարածքի հետ ինտեգրվածության աստիճանը, և, որպես հետևանք, կբարձրանա նաև պետական բյուջեից հատկացվող ֆինանսական միջոցների օգտագործման արդյունավետությունը:

	1. Հասարակական գիտությունների բնագավառում գիտական և գիտամանկավարժական կադրերի պատրաստման ձևի ու բովանդակության համապատասխանեցում ժամանակակից գիտության պահանջներին, կադրերի վերարտադրության արդյունավետության բարձրացում

	1.1
	Հայերեն հրատարակվող ուսումնական ձեռնարկների, գիտամեթոդական և մասնագիտական գրականության արդիականացում
	V
	V
	V
	V
	V
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարություն՝ ՀՀ գիտությունների ազգային ակադեմիայի հետ համատեղ (համաձայնությամբ)  

	1.2
	Մասնագետների պատրաստման որակի բարձրացում, ուսումնական գործընթացում ՀՀ գիտությունների ազգային ակադեմիայի համակարգում կամ  այլ կազմակերպություններում աշխատող և  որակավորման բարձր  աստիճան ունեցող  մասնագետների  ներգրավում
	V
	V
	V
	V
	V
	-
	ՀՀ կրթության և գիտության նախարարության՝ ՀՀ գիտությունների ազգային ակադեմիայի հետ համատեղ (համաձայնությամբ)  

	1.3
	Գիտական և գիտամանկավարժական կադրերի պատրաստման ժամանակակից եղանակների, օտարերկրյա պետությունների գիտակրթական կենտրոններում կադրերի պատրաստման մեխանիզմների մշակում և ներդրում 
	V
	V
	V
	V
	V
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)  

	1.4
	Ատենախոսությունների թեմաների արդիականացման, մասնագիտական մակարդակի բարձրացման, ատենախոսությունների համաղեկավարման մեխանիզմների մշակում  և ներդրում 
	V
	V
	V
	V
	V
	-
	ՀՀ կրթության և գիտության նախարարություն՝ ՀՀ գիտությունների ազգային ակադեմիայի հետ համատեղ (համաձայնությամբ)  

	2. Հասարակական գիտությունների բնագավառում հետազոտությունների մասնագիտական մակարդակի բարձրացում, ենթակառուցվածքների և նյութատեխնիկական բազայի արդիականացում

	2.1
	Հասարակական գիտությունների հիմնադրամի ստեղծում
	-
	V
	-
	-
	-
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե

	2.2
	Ենթակառուցվածքների և նյութատեխնիկական բազայի արդիականացման ծրագրերի իրականացում, մլն դրամ
	-
	10.0
	20.0
	30.0
	40.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)

	2.3
	Ատենախոսությունների հիմնական արդյունքների և դրույթների համար ընդունելի գիտական պարբերականների արդիականացման ծրագրերի իրականացում, միջազգային ինդեքսավորված ամսագրերում գիտական հրապարակումների խրախուսման մեխանիզմների մշակում և ներդրում
	-
	12.0
	14.0
	24.0
	36.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե, ՀՀ կրթության և գիտության նախարարության բարձրագույն որակավորման հանձնաժողով՝ ՀՀ գիտությունների ազգային ակադեմիայի հետ համատեղ (համաձայնությամբ)

	3. Հասարակական և տնտեսական զարգացումների մեջ կիրառվելիք գիտելիքի ձեռքբերմանն ուղղված հետազոտությունների խթանում

	3.1
	Կիրառական հետազոտությունների խթանման մեխանիզմների մշակում և ներդրում


	V
	V
	V
	-
	-
	-
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)

	3.2
	Հասարակական գիտությունների բնագավառում դրամաշնորհային ծրագրերի իրականացում, մլն դրամ
	30.0
	40.0
	50.0
	70.0
	90.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)

	3.3
	Տարածաշրջանի և հնարավոր գործընկեր երկրների պատմության, մշակույթի, հասարակության և քաղաքականության ուսումնասիրման, եվրաինտեգրման ծրագրերի իրականացում, մլն դրամ
	10.0
	20.0
	30.0
	40.0
	50.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)

	4. Հասարակական գիտությունների բնագավառում միջազգային համագործակցության զարգացում

	4.1
	Միջազգային համագործակցության զարգացման պետական միասնական ծրագրի մշակում
	 V
	-
	-
	-
	-
	-
	ՀՀ կրթության և գիտության նախարարության գիտության պետական կոմիտե՝ ՀՀ գիտությունների ազգային ակադեմիայի հետ համատեղ (համաձայնությամբ)

	4.2
	Գիտական և գիտամանկավարժական կադրերի փոխանակման ծրագրերի իրականացում, համաֆինանսավորման սկզբունքով միջազգային համատեղ գիտական խմբերի, կենտրոնների և լաբորատորիաների ստեղծում, մլն դրամ
	V
	15.0
	25.0
	35.0
	45.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե

	4.3
	Օտարերկրյա պետություններում աշխատող հայազգի գիտնականների հետ համագործակցության ծրագրերի իրականացում Հայ գիտնականների ներուժի հմախմբման ծրագրի շրջանակներում, մլն դրամ
	-
	20.0
	30.0
	40.0
	50.0
	ՀՀ պետական բյուջե, արտաբյուջետային միջոցներ
	ՀՀ կրթության և գիտության նախարարության գիտության պետական կոմիտե ՝ ՀՀ գիտությունների ազգային ակադեմիայի հետ համատեղ (համաձայնությամբ)


ՀԻՄՆԱՎՈՐՈՒՄ

«ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐԻ ԶԱՐԳԱՑՄԱՆԸ ՆՊԱՍՏՈՂ ԾՐԱԳՐԻՆ ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ 

	               Իրավական ակտի հիմնավորումը

	1.
	Անհրաժեշտությունը

	
	«Հասարակական գիտությունների զարգացմանը նպաստող ծրագրին հավանություն տալու մասին» Հայաստանի Հանրապետության կառավարության արձանագրային որոշման նախագիծը մշակվել է ի կատարումն Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարության 2010 թվականի միջոցառումների ծրագիրը և գերակա խնդիրները հաստատելու մասին» N1523-Ն որոշմամբ հաստատված 1-ին հավելվածի 118-րդ կետի և բխում է Գիտության ոլորտի զարգացման ռազմավարությունից: Ծրագրի հիմնական նպատակն է` ապահովել հասարակական գիտությունների բնագավառում իրականացվող հետազոտությունների զարգացումն ու համապատասխանեցումը հասարակության և տնտեսության արդի պահանջներին և բարձրացնել միջազգային գիտական տարածքի հետ բնագավառի ինտեգրվածության մակարդակը:

	2.
	Ընթացիկ իրավիճակը և խնդիրները

	
	Ներկայումս հասարակական գիտությունների բնագավառում իրականացվող գիտական ծրագրերին և թեմաներին Հայաստանի Հանրապետութան 2010թ. պետական բյուջեից հատկացվել է գիտության ծախսերի համար նախատեսված ընդհանուր ֆինանսավորման ծավալների մոտ 4 տոկոսը: Պետական բյուջեի միջոցների հաշվին իրականացվում են գիտական և գիտատեխնիկական գործունեության բազային ֆինանսավորման 11 ծրագրեր և պայմանագրային (թեմատիկ) ֆինանսավորման 63 գիտական թեմաներ: Այդ ծրագրերը և թեմաները կատարվում են  14 գիտական կազմակերպություններում և բարձրագույն ուսումնական հաստատություններում, որոնցից  3-ը ներկայացնում են Գիտությունների ազգային  ակադեմիան, 10-ը՝ Կրթության և գիտության նախարարությունը, 1-ը՝ Գյուղատնտեսության նախարարությունը, ինչպես նաև  «Նորավանք» հիմնադրամում, «Էթնոս» էթնո-մշակութային գիտական հետազոտությունների կենտրոն» հասարակական կազմակերպությունում, ու մեկ գիտական թեմա էլ  կատարվում  է  անհատ հետազոտողի կողմից: 

2010թ. տվյալներով՝ հասարակական գիտությունների բնագավառում իրականացվող պետական գիտական ծրագրերում և թեմաներում ընդգրկված գիտական աստիճան ունեցող մասնագետների թիվը 270 է, որոնցից 60-ը ունեն գիտության դոկտորի գիտական աստիճան, իսկ 210-ը՝ գիտության թեկնածուի: Գիտության դոկտորների միջին տարիքը 65.5 է, իսկ թեկնածուներինը՝ 47.6: 

	3.
	Տվյալ բնագավառում իրականացվող քաղաքականությունը

	
	         Անհրաժեշտ է խթանել հասարակական գիտությունների բնագավառի հետազոտությունների մասնագիտական մակարդակի բարձրացումը, համապատասխանեցումը հանրապետության տնտեսության պահանջներին ինչպես նաև նպաստել մասնագետների պատրաստման որոկի բարձրացմանը: 

	4.
	Կարգավորման նպատակը և բնույթը

	
	Հասարակական գիտությունների զարգացման հիմնական նպատակակետերն են` գիտական և գիտամանկավարժական կադրերի պատրաստման ձևի ու բովանդակության համապատասխանեցում ժամանակակից գիտության պահանջներին, կադրերի վերարտադրության արդյունավետության բարձրացումը, հետազոտությունների մասնագիտական մակարդակի բարձրացում, ենթակառուցվածքների և նյութատեխնիկական բազայի արդիականացումը, հասարակական և տնտեսական զարգացումների մեջ կիրառվելիք գիտելիքի ձեռքբերմանն ուղղված հետազոտությունների խթանումը, միջազգային համագործակցության զարգացումը: 

Նշված նպատակակետերի ձեռքբերման համար նախատեսված են մի շարք կոնկրետ միջոցառումներ, ինչպիսիք են օրինակ՝ բարձրագույն և հետբուհական մասնագիտական կրթական ծրագրերի ու  մասնագիտական գրականության արդիականացում, հասարակական հետազոտությունները համակարգող խորհրդի ստեղծում, իրականացվող հետազոտությունների մասնագիտական մակարդակի բարձրացում (հետազոտությունների թեմատիկաների համապատասխանեցում ժամանակակից գիտության պահանջներին, հանրապետական գիտական պարբերականների մասնագիտական մակարդակի բարձրացում, հասարակական գիտությունների ինդեքսավորված ամսագրերում գիտական հրապարակումների խրախուսում,) ոլորտի ենթակառուցվածքների արդիականացում, միջազգային համագործակցության խթանում:  Միջոցառումների իրականացման համար անհրաժեշտ ֆինանսավորումը նախատեսվում է կատարել պետական բյուջեով բարձրագույն մասնագիտական կրթության և գիտության ծախսերի համար նախատեսված ընդհանուր հատկացումների սահմաններում, ինչպես նաև արտաբյուջետային միջոցների ներգրավմամբ:  

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության կրթության և գիտության նախարարության գիտության պետական կոմիտե

	6.
	Ակնկալվող արդյունքը

	
	Ծրագրով նախատեսված միջոցառումների իրականացման արդյունքում հասարակական գիտությունների բնագավառի հետազոտությունները կհամապատասխանեն ժամանակակից գիտության պահանջներին, կբարձրանա դրանց մասնագիտական մակարդակն ու  միջազգային գիտական և գիտակրթական տարածքի հետ ինտեգրվածության աստիճանը, և, որպես հետևանք, կբարձրանա նաև պետական բյուջեից հատկացվող ֆինանսական միջոցների օգտագործման արդյունավետությունը:

Կարևորելով հասարակական գիտությունների զարգացման խնդիրը, գիտության ժամանակակից պահանջներին համապատասխան հետազոտությունների իրականացման, ինչպես նաև գիտական ու գիտամանկավարժական կադրերի պատրաստման բնագավառում նոր եղանակների և մեխանիզմների ներդրման անհրաժեշտությունը, սույն որոշման նախագծի ընդունումը համարում ենք նպատակահարմար:

	7.
	Այլ տեղեկություններ (եթե այդպիսիք առկա են)-


ՏԵՂԵԿԱՆՔ

 «ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐԻ ԶԱՐԳԱՑՄԱՆԸ ՆՊԱՍՏՈՂ ԾՐԱԳՐԻՆ ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 «Հասարակական գիտությունների զարգացմանը նպաստող ծրագրին հավանություն տալու մասին» Հայաստանի Հանրապետության կառավարության արձանագրային որոշման ընդունման դեպքում այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

Տ Ե Ղ Ե Կ Ա Ն Ք

«ՀԱՍԱՐԱԿԱԿԱՆ ԳԻՏՈՒԹՅՈՒՆՆԵՐԻ ԶԱՐԳԱՑՄԱՆԸ ՆՊԱՍՏՈՂ ԾՐԱԳՐԻՆ ՀԱՎԱՆՈՒԹՅՈՒՆ  ՏԱԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հասարակական գիտությունների զարգացմանը նպաստող ծրագրին հավանություն տալու մասին» Հայաստանի Հանրապետության կառավարության արձանագրային որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում:

Տ Ե Ղ Ե Կ Ա Ն Ք

 «ՀԱՍԱՐԱԿԱՆ ԳԻՏՈՒԹՅՈՒՆՆԵՐԻ ԶԱՐԳԱՑՄԱՆԸ ՆՊԱՍՏՈՂ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության 

արդարադատության նախարարություն

N4877-10

2010-12-10
	1. Նախագծի հավելված 1-ով հաստատվող ծրագրի (այսուհետև Ծրագիր) համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-հոդվածի 4-րդ, 5-րդ և 6-րդ մասերի պահանջներին: 
2. Ծրագրի 1-ին` «Ներածություն» գլխով նախատեսվող ծանոթագրությունն անհրաժեշտ է նախատեսել առանձին կետի, ենթակետի կամ պարբերության տեuքով` նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները: 
	Ընդունվել է:
Ընդունվել է:


	Կատարվել է համապատասխան փոփոխություններ:

Կատարվել է համապատասխան փոփոխություն:



	Հայաստանի Հանրապետության գիտությունների ազգային ակադեմիա

N24-05/636
2010-11-23
	   ՀՀ կառավարության կողմից մշակված «Հասարակական գիտությունների զարգացմանը նպաստող» ծրագրում նշվում է, որ հասարակական գիտություններին պետական բյուջեից հատկացվում է գիտությանը ընդհանուր ֆինանսների ծավալների մոտ 4 տոկոսը: Նշենք նաև, որ չնայած նրան, որ հասարակական գիտությունները հայագիտության հետ մեկ տեղ կառավարության կողմից ճանաչվել են որպես գերակա ուղղություն, այնուամենայնիվ հասարակագիտությունը ֆինանսավորվում է ավելի ցածր մակարդակով, քան հայագիտությունը: Այս անհավասարությունը պետք է ուղղել:

   Հասարակական գիտությունների ներկա վիճակը ներկայացնելիս ծրագրի 3-րդ կետում նշվում է, որ թույլ է «գիտական հետազոտություններ-տնտեսական զարգացումներ» կապը: Միաժամանակ ծրագրում բերված աղյուսակից երևում է, որ 1994-2009թթ. տնտեսագիտության բնագավառում 950-ից ավելի գիտական աստիճան ստացած մասնագետների մոտ 50-ն են զբաղվում գիտական գործունեությամբ (անցկացնում գիտական հետազոտություններ):

Հետևաբար մնացած 900-ը ընդգրկվել են պետական կառույցներում կամ մասնավոր բիզնեսի ոլորտում: Այլ կերպ ասած  տնտեսագետներն աշխատում են հանրապետության տնտեսության տարբեր բնագավառներում և զարգացնում հայրենի տնտեսությունը: Կարելի էր ակնկալել, որ այս հանգամանքը լավագույն կերպով պետք է ապահովեր «գիտություն-տնտեսական զարգացումներ» կապը: Սակայն, քանի որ դա տեղի չի ունենում, բնականաբար կասկածներ են առաջանում ստացված գիտական աստիճանների որակի և իսկության վերաբերյալ: Մեր համոզմամբ գիտական աստիճանների շնորհման համակարգը, հատկապես հասարակագիտության բնագավառում լուրջ վերանայման ու բարելավման կարիք ունի: Սակայն այս մասին ծրագրում ոչինչ չի ասվում: 

Ծրագրի 4-րդ «ծրագրի իրականացման միջոցառումները» մասում ցավոք ոչ մի կոնկրետ միջոցառում չի նշված: Գրեթե բոլոր առաջարկվող միջոցառումները ենթադրում են ինչ-ինչ մեխանիզմների մշակում և ներդրում: Այդ պատճառով ծրագրի «իրականացման միջոցառումները» մասը զուտ տեսական ու վերացական բնույթ է կրում և այդ պատճառով որևիցե քննարկման առիթ չեն ընձեռում: Փաստորեն «Հասարակական գիտությունների զարգացմանը նպաստող ծրագրին հավանություն տալու մասին» ՀՀ կառավարության նախագիծը շատ տեղին և ճիշտ նշելով հասարակագիտության հիմնախնդիրներն ու թերությունները, նրանց վերացնելու ոչ մի իրական, գործուն և արդյունավետ միջոցառումներ չի առաջարկում: Մեր կարծիքով այս հանգամանքը քննարկվող ծրագրի ընդունումն անիմաստ է դարձնում: Ավելի նպատակահարմար կլիներ նախատեսել մի քանի, բայց շատ կոնկրետ ու հստակ միջոցառումներ: 

Օրինակ, հասարակագիտության ֆինանսավորման մասնաբաժինը առաջիկա 2-3 տարիներին հասցնել մինչև գիտության ընդհանուր ֆինանսավորման ծավալի 8 տոկոսին: 

   Հասարակագիտության զարգացման հիմնախնդիրների ու դժվարությունների հանգույցը մեր խորհին համոզմամբ որակյալ պրոֆեսորա-դասախոսական կադրերի և հայալեզու մասնագիտական և ուսումնական գրականության պակասն է: Կառավարության ծրագրում այս հարցերին պետք է շատ լուրջ ուշադրություն դարձվի: Բավական է ասել, որ նույնիսկ ԵՊՀ-ում քաղաքագիտության և սոցոլոգիայի բաժիններում մասնագիտական առարկաները դասավանդվում են ոչ մասնագետների կողմից:  Այսպես, ԵՊՀ քաղաքագիտության ամբիոնում աշխատում է միայն մեկ քաղաքական գիտությունների դոկտոր, իսկ սոցիոլոգիայի ֆակուլտետում սոիցոլոգիական գիտությունների ոչ մի դոկտոր չկա: Այն դեպքում, երբ հանրապետությունում առկա են բազմաթիվ քաղաքական ու սոցիոլոգիական գիտությունների դոկտորներ, պրոֆեսորներ: Նպատակահարմար կլիներ քաղաքագիտության, սոցիոլոգիայի, հոգեբանության և իրավագիտության առարկաների դասավանդման գործին ԵՊՀ-ի համապատասխան ֆակուլտետներում ընդգրկել հանրապետության կարող ուժերը, գիտության դոկտորներին և լավագույն մասնագետներին` չսահմանափակվելով մայր բուհում տարիներ շարունակ աշխատող դասախոսների կազմով: 


	Ընդունվել է:

Ընդունվել է մասամբ:

Ընդունվել է:


	Կատարվել է համապատասխան փոփոխություն՝ ընդգծելով, որ «ցածր է տնտեսական զարգացումների գիտական հիմնավորվածության մակարդակը»:
Ծրագրի իրականացման միջոցառումները միտված են այնպիսի միջավայրի ձևավորմանը, որ  հասարակական գիտությունների բնագավառի ներկայացուցիչների կողմից մշակված ու պետական բյուջեից ֆինանսավորման համար ներկայացված կոնկրետ նախագծերից ու թեմաներից ընտրվեն ժամանակակից գիտության և միաժամանակ նաև հանրապետության տնտեսության պահանջներին համապատասխանողները: Իսկ ինչ վերաբերվում է կոնկրետ ծրագրերին կամ թեմաներին, ապա դրանք պետք է առաջադրվեն ոլորտի գիտական և գիտամանկավարժական աշխատողների կողմից:   Ծրագրի իրականացման միջոցառումների մեջ ընդրկված են «Հասարակական գիտությունների զարգացմանը նպաստող ծրագրին հավանություն տալու մասին» ՀՀ կառավարության արձանագրային որոշման նախագծի մշակման համար ստեղծված հանձնաժողովին ներկայացված կարծիքները, այդ թվում՝ նաև ՀՀ ԳԱԱ Փիլիսոփայության, սոցիոլոգիայի  և իրավունքի ինստիտուտի:

Ծրագրի իրականացման մի շարք միջոցառումների համար առանձնացված են նախատեսվող ֆինանսական միջոցների ծավալները, որոնք ավելի շատ են քան ներկայումս և աճում են ըստ տարիների: Իսկ մյուսները կիրականացվեն գիտության ոլորտի զարգացման  2011-2015 թվականների ռազմավարական ընդհնարուր ծրագրի իրականացման շրջանակներում:

Կատարվել է համապատասխան փոփոխություն և ծրագրի միջոցառումների ցանկում ավելացվել է նոր կետ` 1.2 (այդ կետի ավելացումով միջոցառումների 1 կետով նշված ցանկի համարակալումը փոխվել է):



	Հայաստանի Հանրապետության

գյուղատնտեսության նախարարություն

NԳԱ/05.2/5213-10
2010-11-24
	Դիտողություններ և առաջարկություններ չկան:
	
	

	Հայաստանի Հանրապետության 

մշակույթի 

նախարարություն

N01/3.1/4310-10
2010-11-19
	Դիտողություններ և առաջարկություններ չկան:
	
	

	Հայաստանի Հանրապետության 

բնապահպանության նախարարություն

N1/01.2/11614-10
2010-11-25
	Դիտողություններ և առաջարկություններ չկան:
	
	

	Հայաստանի Հանրապետության 

պաշտպանության նախարարություն

NՊՆ/510/1366
2010-11-23
	Դիտողություններ և առաջարկություններ չկան:
	
	

	Հայաստանի Հանրապետության 

քաղաքաշինության նախարարություն

N01/13.2/4793-10
2010-11-24
	Դիտողություններ և առաջարկություններ չկան:
	
	

	Հայաստանի Հանրապետության 

առողջապահության նախարարություն

NՀՔ/05/9347-10

2010-12-13
	Դիտողություններ և առաջարկություններ չկան:
	
	

	Հայաստանի Հանրապետության 

սփյուռքի 

նախարարություն

N01/16.1/2677-10
2010-11-29
	Դիտողություններ և առաջարկություններ չկան:
	
	

	Հայաստանի Հանրապետության էկոնոմիկայի նախարարություն

N01/16.12/6094-10
2010-12-06
	     1. նախագծի հավելված 2-ի 1.1 և 2.3 կետերով նախատեսվող միջոցառումների ֆինանսավորման աղբյուր նախատեսել նաև արտաբյուջետային միջոցները,

      2. հավելվածի 2-ի 1.2 միջոցառման իրականացումը նպատակահարմար եմ գտնում միայն արտաբյուջետային միջոցներով, քանի որ գիտական կադրերի պատրաստումը այլ պետությունների գիտակրթական կազմակերպություններում կազմակերպելիս կամ այդ գործում օտարերկրյա մասնագետների ներգրավելիս հնարավոր է այնպիսի մեխանիզմների կիրառում, որոնք պետբյուջեից միջոցներ չեն պահանջի: 

Նույն դիտողությունը վերաբերում է 2.2, 3.3 և 4.4 միջոցառումներին,

3. նույն հավելվածի 2.4 միջոցառման իրականացումը կապված է տվյալ ոլորտում ներքին քաղաքականության ձևավորման և կազմակերպական խնդիրների լուծման հետ և, մեր կարծիքով, որևէ ֆինանսական ներդրում չի պահանջում,   

    4. նախագծի հիմնավորման մեջ նշվում է, որ պետական բյուջեից պայմանագրային (թեմատիկ) ֆինանսավորմամբ, որն իրենից ներկայացնում է պետական դրամաշնորհային համակարգը, իրականացվում է հասարակական գիտությունների բնագավառը ներկայացնող 63 գիտական թեմա: Հետևաբար, 3.2 միջոցառման պետբյուջեից ֆինանսավորումը հիմնավորված չէ: Հասարակական գիտությունների գծով լրացուցիչ ծրագրերի առկայության դեպքում դրանք կարող են իրականացվել արտաբյուջետային միջոցներով:
	Ընդունվել է:

Ընդունվել է մասամբ:

Ընդունվել է մասամբ:

Ընդունվել է մասամբ:

Չի ընդունվել:


	Կատարվել է համապատասխան փոփոխություն:

Կատարվել է համապատասխան փոփոխություն` որպես ֆինանսավորման աղբյուր նախատեսելով նաև արտաբյուջետային միջոցներ (միջոցառումների ցանկի 1 կետի միջոցառումների համարակալումը փոխվել է և այժմ նախկին 1.2-ը դարձել է 1.3): 

Կատարվել է համապատասխան փոփոխություն` որպես ֆինանսավորման աղբյուր նախատեսելով նաև արտաբյուջետային միջոցներ (միջոցառումների ցանկի 2.1 միջոցառումը հանվել է, որի պատճառով համարկալումը փոխվել է): 

Կատարվել է համապատասխան փոփոխություն` որպես ֆինանսավորման աղբյուր նախատեսելով նաև արտաբյուջետային միջոցներ (միջոցառումների ցանկի 2.1 միջոցառումը հանվել է, որի պատճառով համարկալումը փոխվել է): 

Միջոցառման իրականացումը, մասնավորապես, միջազգային լավագույն ամսագրերում հրապարակումների խրախուսման մեխանիզմները` ենթադրում են դրանց հեղինակների համար լրացուցիչ վարձատրության սահմանում:

Հասարակական գիտությունների բնագավառում 2010թ. դրությամբ իրականացվում են 63 գիտական թեմա` ՀՀ պետական բյուջեի պայմանագրային (թեմատիկ) ֆինանսավորման շրջանակներում: Այդ թեմաները ավարտվում են 2010թ. և առաջարկվող միջոցառումը նախատեսում է հասարակական գիտությունների բնագավառում իրականացվել հատուկ դրամաշնորհային ծրագրեր, որոնք կկազմվեն գիտնականների առանձին խմբերի կողմից, նպատակաուղղված կլինեն բնագավառի արդիական խնդիրների լուծմանը և վերջնական արդյունքում` կնպաստեն իրականացվող հետազոտությունների մասնագիտական մակարակի բարձրացմանը:

	Հայաստանի Հանրապետության ֆինանսների
նախարարություն
N1/4.4-3/9143-10
2010-11-19
	Նախագծի վերաբերյալ  մեր իրավասությունների սահմաններում դիտողություններ և առաջարկություններ չունենք, եթե վերջինիս կից ներկայացված հավելված N 2-ում նշված ծրագրի իրականացման այն միջոցառումները, որոնք նախատեսվում է կատարել պետական բյուջեի միջոցների հաշվին, իրականացվեն ՀՀ 2011 թվականի պետական բյուջեով և առաջիկա միջնաժամկետ ծախսային ծրագրերով գիտության համար նախատեսված ընդհանուր չափաքանակների սահմաններում:
	
	Հավելված  N 2-ում   նշված և ՀՀ պետական բյուջեի միջոցների հաշվին իրականացվելիք միջոցառումները նախատեսվում է կատարել ՀՀ 2011 թվականի պետական բյուջեով և առաջիկա միջնաժամկետ ծախսային ծրագրերով գիտության համար նախատեսված ընդհանուր չափաքանակների սահմաններում:

	ՀՀ կառավարության աշխատակազմի

սոցիալական վարչություն
N02/14.1/16648-10

2010-12-23
	Նախագծի վերլուծական մասում պատշաճ նկարագրված է ոլորտում տիրող իրավիճակը, սակայն առաջարկվող միջոցառումները կոնկրետությունից զուրկ են: Հիմնախնդիրը հատկորոշելուն զուգահեռ նախագծում խոսվում է օրինակ՝ բարձրագույն և հետբուհական մասնագիտական կրթական ծրագրերի ու  մասնագիտական գրականության արդիականացման, հետազոտությունների մասնագիտական մակարդակի բարձրացման, ոլորտի ենթակառուցվածքների արդիականացման, միջազգային համագործակցության խթանման մասին, սակայն չկան կոնկրետ մեխանիզմներ, այլ ընդամենը նշվում է դրանց մշակման անհրաժեշտությունը:  Անորոշ է հասարակական հետազոտությունները համակարգող խորհրդի կարգավիճակն ու իրավասությունները: Չկան հիմնավորված հաշվարկներ, որոնցով հնարավոր կլինի գնահատել միջոցառումների ծրագրի ժամանակացույցի իրատեսականությունը: Այսպես, օրինակ նախագծի N 2 հավելվածի 
1.1-րդ կետը նախատեսում է <<հայերեն լեզվով հրատարակվող ուսումնական ձեռնարկների, գիտամեթոդական և մասնագիտական գրականության արդիականացում>> 2011-2012թթ. ընթացքում և այդ ուղղությամբ որևէ աշխատանք չի նախանշում ծրագրի մնացած երեք տարիների համար, մինչդեռ ակնհայտ է, որ նման բարդ խնդիրը 2 տարում լուծվել չի կարող, մանավանդ եթե հաշվի առնենք, որ ուսումնական ձեռնարկների և դասագրքերի արդիականացմանը պետք է նախորդի համապատասխան չափորոշիչների և  ծրագրերի բարեփոխումը:

Նախագծում շահագրգիռ կազմակերպությունների /ՀՀ գիտությունների ազգային ակադեմիա, ՀՀ էկոնոմիկայի նախարարություն/ որոշ կարծիքներ հաշվի առնված չեն ոչ բավարար հիմնավորմամբ: 

Առաջարկում ենք նախագիծը լայնորեն քննարկել մասնագիտական շրջանակներում և արմատապես լրամշակել` ծրագրում անպայմանորեն ներառելով ոլորտի հիմնախնդիրների լուծման կոնկրետ մեխանիզմներ:
	Ընդունվել է:

Ընդունվել է:

Ընդունվել է:
Ընդունվել է:

Ընդունվել է:

	Միջոցառումների ցանկում ավելացվել են կոնկրետ միջոցառումներ:

Նպատակակետ 2-ից և միջոցառումների ցանկից հանվել են հասարակական հետազոտությունները համակարգող խորհրդի մասին միջոցառումը` նախատեսելով, որ հասարակական գիտությունների հետազոտությունների համակարգումն կիրականացվի հասարակական գիտությունների հիմնադրամի միջոցով: 
Միջոցառման համար նախատեսվել է ողջ ժամանակահատվածը, քանի որ մասնագիտական գրականության արդիականացումը մշտական գործընթաց է :
Կատարվել են համապատասխան փոփոխություններ:

Նախագիծը լրամշակվել է ըստ «Հասարակական գիտությունների զարգացմանը նպաստող ծրագրին հավանություն տալու մասին» ՀՀ կառավարության արձանագրային որոշման նախագծի մշակման համար ստեղծված հանձնաժողովի անդամների, այդ թվում՝ նաև ՀՀ ԳԱԱ և բնագավառում ներգրավված բուհերի ներկայացուցիչների առաջարկությունները:











